
Использовал на данном уроке следующие методы:
1. Технология развития креативного мышления:
Думать критически означает проявлять любознательность и использовать исследовательские методы: ставить перед собой вопросы, осуществлять планомерный поиск ответов – работа в группах, в парах, ведение исследовательской работы в группах.
2. Пары и группы:
Этот метод даёт ученикам больше возможностей для участия и взаимодействия. Работа в парах и группах формирует у детей умения принимать общую цель, разделять обязанности, согласовывать способы достижения предложенной цели, соотносить свои действия с действиями партнеров, принимать участие в сравнении цели и работы.
3. Проблемные методы:
Проблемный вопрос - вопрос, который требует интеллектуальных усилий, анализа связей с ранее изученным материалом, попытки сравнить, выделить наиболее важные положения.
Проблемные задания - задания, которые ставят перед учащимися задачи и ориентируют их на самостоятельный поиск решений.
4. Метод проектов:
Метод, идущий от детских потребностей и интересов, стимулирующий детскую самодеятельность, с его помощью реализуется принцип сотрудничества ребенка и взрослого, позволяющий сочетать коллективное и индивидуальное в образовательном процессе –
Выбор темы проекта.
Работа с разными источниками.
Выбор формы предъявления проекта.
Работа над проектом.
Оформление результатов.
Защита проектов. 
5. ИКТ: развивать у учащихся навыки исследовательской деятельности, творческие способности; усилить мотивацию учения; сформировать у школьников умение работать с информацией, развить - коммуникативную компетентность; активно вовлекать учащихся в учебный процесс; создать благоприятные условия для лучшего взаимопонимания учителя и учащихся и их сотрудничества в учебном процессе.
[bookmark: _GoBack]6. Методы начала урока: начало урока с музыкальной композиции, связки между частями урока.

Урок у 7 класе
Змітрок Бядуля. “На Каляды к сыну”. Праблема маральнага выбару
Мэты:
- удасканальваць уменне вызначаць мастацкія сродкі ў тэксце, праз якія падаецца аўтарская характарыстыка літаратурных герояў, характарызаваць герояў па іх паводзінах і ўчынках;
- паглыбіць уменне вучняў параўноўваць, аналізаваць, рабіць высновы, асэнсавана выказваць свае погляды на твор і яго герояў, на саму асобу аўтара;
- развіваць тэатральнае майстэрства школьнікаў, выпрацоўваць навыкі выразнага чытання;
- далучыць школьнікаў да адвечнай маральнай праблемы - праблемы бацькоў і дзяцей; забяспечанай старасці.

Формы работы: індывідуальная, групавая, калектыўная, інсцэніроўка.
Абсталяванне: рознакаляровыя паперкі, партрэты, малюнак сэрца, памяткі.
Эпіграф: “Старасць не можа быць шчаслівай, але яна можа і павінна быць годнай, спакойнай і дагледжанай”.
I. Арганізацыйны момант
СЛАЙД 1
II. Агучванне тэмы і мэтаў урока
Настаўнік: Сёння мы працягваем і адначасова сканчаем працу паводле твора З.Бядулі “На Каляды к сыну”. 
Абвяшчэнне тэмы ўрока.
ІНСТРУКЦЫЯ па запаўненні 
ЛІСТ САМААЦЭНКІ ЗАПАЎНЯЕЦЦА ПАСЛЯ КОЖНАГА ЭТАПУ ЎРОКА 

СЛАЙД 2
Мэты на мове вучняў:
Мяркуецца, што да заканчэння ўрока вучні будуць ведаць стандартны мінімум
фактычных звестак пра падзеі, апісаныя ў апавяданні, матэрыял для аналізу вобраза маці і вобраза сына; адказы на ключавыя пытанні ўрока; умець выражаць сваё стаўленне да
герояў апавядання
СЛАЙД 3
Настаўнік: (удакладняе мэты ўрока). На ўроку мы з вамі будзем вызначаць мастацкія сродкі ў тэксце, якія дапамагаюць нам зразумець стаўленне аўтара да сваіх герояў, а таксама паразважаем над вечнай праблемай – праблемай бацькоў і дзяцей.
І вельмі важная задача стаіць перад намі - навучыцца даваць характарыстыку героям праз іх паводзіны і ўчынкі.
СЛАЙД 4
III. Уступнае слова настаўніка
Пачаць нашу размову я б хацеў з музычнай кампазіцыі. 
(гучыць песня “Трэба дома бываць часцей” у выкананні ансамбля “Сябры”,
На экране – слайды з сямейнымі фотаздымкамі вучняў) 
Настаўнік. Я бачу, як прасвятлелі вашы твары, пацяплелі вочы, на вуснах з’явіліся ледзь улоўныя ўсмешкі. Так, на слайдах былі вы і вашы бацькі.
- Якое месца ў вашым жыцці займаюць бацькі?
- Ці ўяўляеце вы сваё жыццё без бацькоў?
СЛАЙД 5

Настаўнік. Так, бацькі і дзеці – гэта адно цэлае. Гэта ісціна дайшла да нас з глыбокай старажытнасці.
- З дзесяці законаў вечнасці, запаветаў Боскіх, толькі адзін запавет мае абяцанне. За выкананне яго абяцаецца ўзнагарода: “Шануй бацькоў сваіх – і тады дзеці твае будуць шанаваць цябе”.
- Калі б маладосць ведала, а старасць магла! Але, на жаль, старасць не можа ўжо нічога перайначыць у перажытым, а маладосць не ведае, што галоўным яе клопатам павінен быць клопат пра сваю старасць.
СЛАЙД 6
- На ўспамін мне прыйшла адна прыпавесць.
Дзве дзяўчыны прыйшлі да Бога папрасіць шчасця на ўсё жыццё. Здзівіўся Бог: так не бывае. Чалавечае жыццё рознае. У ім усяго пароўну: шчасця і гора, радасці і смутку. І прапанаваў выбар: шчасце ці ў маладосці, ці ў старасці.
Першая сказала: “Навошта мне шчасце ў старасці?! Я зараз яго хачу зведаць, калі ўсё так прывабліва, так жадана…”
Другая разважыла: “Цяпер я маладая і дужая і здолею вытрымаць выпрабаванні лёсу, а ў старасці ў мяне не будзе сіл і мне патрэбен будзе догляд, каб хтосьці паклапаціўся пра мяне…”
СЛАЙД 7
Старасць не можа быць шчаслівай, але яна можа і павінна быць годнай, спакойнай і дагледжанай. Менавіта так гучыць эпіграф нашага сённяшняга ўрока. Давайце паразважаем над сэнсам гэтых слоў. Як вы іх разумееце? (Разважанні вучняў.)
СЛАЙД 8
- Заданне ў групах. Збяры рассыпаную прыказку (1 хвіліна)

СЛАЙД 9 (Правільныя варыянты прыказак)
1. Што пасееш – тое і пажнеш.
2. Вырас да неба, а дурань як трэба.
3. Усякая матка хваліць сваё дзіцятка.
4. Дзетак узгадаваць – не курак пасклікаць.
!!!ЗАПАЎНЕННЕ ЛІСТА САМААЦЭНКІ
Настаўнік: Давайце ўспомнім галоўных герояў апавядання “На Каляды к сыну” (старая жанчына Тэкля і яе сын Лаўручок). 
- Мы з вамі ўжо ведаем, чым скончыўся твор, таму, кіруючыся словамі эпіграфа, паспрабуйце адказаць на пытанне: 
- Якой была старасць Тэклі? (Адказы).
СЛАЙДЫ 9 - 14
- А зараз мы правядзём невялікую віктарыну “Правільная ці няправільная карцінка”
1. Правільная - Тэкля і яе муж Цыпрук прыйшлі да Лаўручка.
2. Няправільная – Я Купала “Курган”.
3. Няправільная – В. Быкаў “Незагойная рана”.
4. Правільная – Эпізод, калі з акалелых рук Тэклі выпадаюць перададзеныя сынам трохрублёўкі.
5. Правільная – сын Тэклі жыве ў горадзе і працуе адвакатам.
!!! ЗАПАЎНЕННЕ ЛІСТА САМААЦЭНКІ

СЛАЙД 15
[image: http://qrcoder.ru/code/?https%3A%2F%2Fdocs.google.com%2Fforms%2Fd%2F1N03TOA0_YQyhcMEqbYK1DkU7if4wKardmF2lKXEGbqg%2Fedit&4&0]Настаўнік: Давайце зараз праверым, хто з вас самы ўважлівы чытач. Конкурс “Самы ўважлівы чытач” в гугл-форме.
1. Старая Тэкля заўжды глядзела на: 
а) лес і хмаркі,   б) поле і лес,   в) лес і луг, г) возера і лес
2. Сына старой Тэклі звалі:
а) Лаўрук,   б) Адась,   в) Цыпрук, г) Лявон
3. Сын Тэклі быў аддадзены на выхаванне:
а) да сваякоў Цыпрука,   б) да палясоўшчыка,   в) да пана Шчубальскага, г) да Тэклінай маці
4. Сын старой Тэклі вучыўся ў горадзе на:
а) настаўніка,   б) урача,   в) адваката, в) музыканта
5. У горадзе старую ледзь не пераехаў:
а) сярмяжнік,   б) бондар,   в) рамізнік, г) бортнік
СЛАЙД 16
Праверка адказаў. ЗАПАЎНЕННЕ ЛІСТА САМААЦЭНКІ
СЛАЙД 17
А зараз мы правядзём з вамі лексічную работу, папоўнім свой слоўнікавы запас.
СЛАЙД 18
Слоўнік ( запіс незразумелых паняццяў  у сшытак):
а) Сярмяжнік - у дарэвалюцыйнай Расіі — вясковы бядняк.
б) Бондар — чалавек, які займаецца вырабам ёмістасцей і посуду з драўляных клёпак.
в) Рамізнік - фурман наёмнага экіпажа.
г) Бортнік (пчаляр) — чалавек, які займаецца бортніцтвам.
Настаўнік.
- Папярэдне некаторыя вучні атрымалі індывідуальныя заданні. 
1 індыв. зад. Неабходна было стварыць невялікі фільм па творы. Наша задача прасачыць важныя эпізоды ў творы. Задаць пытанні вучням пасля прагляду.

СЛАЙД 18 ПРЭЗЕНТАЦЫЯ БУКТРЭЙЛЕРА.

СЛАЙД 19
Фізкультхвілінка.
Той, хто лічыць сябе добрым сынам,
Падыміся!
Той, хто ўдзячны зямлі Беларусі,
Пакланіся!
Хто бацькоў сваіх паважае,
Усміхніся!
Хто да добрых ведаў імкнецца,
Пацягніся!
Хто сябру дабра жадае,
Прывітайся!
І хутчэй да кнігі, за парту
Вяртайся!
СЛАЙД 20
Настаўнік: Няма больш дарагога, роднага і светлага слова, чым маці, мама, матуля, матулечка! Мама для кожнага з нас і самы дарагі, і самы ласкавы, і самы лепшы, і самы-самы чалавек на свеце. Ніхто не можа параіць, дапамагчы ў бядзе так, як маці. Нічыё сэрца не баліць так за сваё дзіця, як матуліна. І вядома, ніхто не ўмее так любіць, як маці. Мне прыгадалася яшчэ адна прытча пра юнака, які ў ахвяру сваёй няўмольнай каханцы прынёс матчына сэрца. Ён бег з ім у руках, спатыкнуўся аб камень і застагнаў. ”Ой, табе ж баліць, сынок! Ідзі цішэй!” - прашаптала чулае матчына сэрца.
- Сцісніце свае пальчыкі і паглядзіце, якія па памеры вашы рукі. Кажуць, што і наша сэрца такога памеру - маленькае. 
- А як гавораць пра людзей, якія робяць добрыя справы, заўсёды дапамагаюць іншым? Якое сэрца маюць гэтыя людзі? (Вялікае.)
- Каго з дадзенага апавядання мы можам назваць  чалавекам з ”вялікім сэрцам”? І за якія якасці? (Тэклю.) 
СЛАЙД 21
Калектыўная работа.
Заданне - “Вялікае сэрца”
- У кожнай групы на партах ляжаць карткі, на якіх напісаны станоўчыя і адмоўныя якасці чалавека. Ваша задача выбраць станоўчую якасць, якая характарызуе гераіню апавядання Тэклю, і прымацаваць яе на сэрца, якое вісіць на дошцы. Свой выбар падмацуйце прыкладамі з твора, чаму вы выбралі гэтую якасць. (Любоў, Пяшчота. Шчырасць, Чэрствасць, Нянавісць,
Крывадушша, Ганарлівасць, Зайздрасць, Злосць).

СЛАЙД 22
Характарыстыка вобразаў Тэклі і Лаўрука ( На вык. 5 -7 хв.)
Настаўнік: Мы з вамі ўжо рабілі апісанне знешнасці чалавека на ўроках мовы, таму зараз я вам прапаную падобнае заданне. На слайдзе - партрэт старой жанчыны. У маім уяўленні так магла выглядаць Тэкля. Давайце апішам знешнасць гэтай жанчыны.
 (вучні даюць кароткае апісанне знешнасці партрэта)
СЛАЙД 23
Зараз мы будзем працаваць ў групах. Пасля выканання работ групы слухаюць і абавязкова задаюць пытанні па заданнях і адказах групы
1 гр. і 2 гр. складаюць “Пірамідныя гісторыі” пра Тэклю і Лаўручка.
Алгарытм складання “Піраміднай гісторы” размешчаны на партах.

1 слова
(імя персанажа)
2 словы,
(якія апісваюць героя (знешнасць, узрост, рысы характару, якасці)
3 словы,
якія апісваюць месца дзеяння (краіна, мясцовасць, грамадскія месцы)
4 словы, 
якія апісваюць праблему гісторыі
5 слоў, 
якія апісваюць першую падзею (што з’явілася прычынай праблемы гісторыі)
6 слоў, 
якія апісваюць  другую гісторыю (што адбываецца з героем па ходу сюжэта)
7 слоў,
якія апісваюць трэцюю падзею (што робіцца для вырашэння праблемы)
8 слоў,
якія апісваюць вырашэнне праблемы
«На Каляды к сыну» Змітрака Бядулі
Пірамідная гісторыя
	Тэкля

	старая, адзінокая

	вёска, дарога, горад

	стала непатрэбнай роднаму сыну

	аддалі сына на выхаванне пану

	спадзяванне, надзея, успамін, любоў, гонар, дарога

	горад, прадчуванне, жаданне, радасць, гарадавы, сустрэча, разгубленасць

	дзецям трэба шанаваць сваіх бацькоў, даглядаць іх у старасці


	Лаўрук

	адзіны, любімы

	вёска, горад, дом

	адцураўся родных каранёў, маці

	хлопчыкам адданы ў панскую сям’ю

	выхоўваўся, вучыўся, саромеўся, не пісаў бацькам

	гімназія, універсітэт, адвакат, сустрэча, збянтэжанасць, не прызнаў

	не выхоўваўся бацькамі, страціў сувязь з бацькоўскім домам













Трэцяй групе прапануюцца праблемныя пытанні па творы. 
Пытанні трэцяй групе: 
- Як, на вашу думку, складзецца далейшае жыццё Лаўрука?
- Якія праблемы ўздымае З. Бядуля ў апавяданні “На Каляды к сыну”? (бацькоў і дзяцей: выхаванне дзяцей, дзеці павінны шанаваць сваіх бацькоў, даглядаць іх у старасці) Ці актуальныя гэтыя праблемы ў наш час?
- Якая асноўная думка твора? Чаму вучыць нас гэты твор? (дзецям трэба шанаваць сваіх бацькоў, даглядаць іх у старасці)

Пытанні 4 групе. Якія дэталі дазваляюць ахарактарызаваць Лаўрука? Неабходна ўказаць дэталі, коратка патлумачыці і ў канцы зрабіць вывад -  як дэталі характырызуюць Лаўручка.

Лаўручок яе, быўшы яшчэ хлопчыкам гадоў дзесяці, спадабаўся вельмі пану Шчубальскаму за прыгожы від і спрытны розум. Бяздзетны пан забраў яго к сабе, адзяваў па-панску і, падвучыўшы крыху, аддаў пасля ў горад вучыцца.
У лістах да пана часамі ўспамінаў ён сваіх бацькоў. З радасці і ўцехі яны проста не ведалі, што рабіць...
Жартачкі - гэткага ўдалага сына маюць! Першы раз як ён на Каляды прыехаў з гораду да пана, дык яго бацькі зараз жа прыляцелі на панскі двор і доўга адстойвалі ў кухні, пакуль сынок з'явіўся к ім. Шчасцю іх канца не было, як угледзелі яго ў чорных суконных вопратках з бліскучымі гузікамі, - якраз асэсар! Праўда, калі маці кінулася да яго абыймаць і цалаваць, дык ён засаромеўся крыху і адсунуўся ўбок...
- Апанеў! - казала потым маці, - і далікатным зрабіўся і гаворыць па-панску!..
«Эт! - гаварыў бацька, - думаеш што, ды і ён панам будзе!.. Глядзі, як ён ужо смяецца з нашай гутаркі ды з нас. Гэта мне не надта падабаецца...»
Маці не звяртала ўвагі на гэта. Слепа радавалася, фанабэрылася перад суседзямі. Скора паны зусім выехалі адгэтуль. З таго часу яны ўжо болей не бачылі свайго Лаўручка...
Тым часам Лаўрук вучыўся далей, як скончыў гімназію, пан выправіў яго на адукацыю ва ўніверсітэт.
Бацькам сваім ён ніколі нічога не пісаў, але пан, аддаўшы ў арэнду двор, усё ж такі сам прыязджаў штогод даведацца і расказваў ім, што Лаўрук вучыцца ў адвакаты…
…Ён раптам пачырванеў, паглядзеў на слуг ды хрыпла крыкнуў:
- Чаму вы пускаеце ў пакой розных жабрачак шалёных?!
- Ідзі! ідзі! - звярнуўся ён да яе глуха, адрывіста, - ідзі, старушка! Я цябе... не знаю...

Вывад: Праз дэталёвае апісанне Лаўруковых паводзін і ўчынкаў мы можам зрабіць выснову, што ён за чалавек - фанабэрысты, чэрствы, пазбаўлены сумлення, вернасці, удзячнасці, а самае галоўнае — чалавечнасці. Выгнаць з дому стомленую, галодную маці мог толькі здраднік, з чорнаю душой, чэрствым сэрцам. Ён наўрад ці пашкадуе пра свой учынак. Цяпер Лаўрук будзе баяцца ўсіх жабрачак, а раптам зноў хто-небудзь кінецца да яго з абдымкамі. Такі чалавек заслугоўвае самых зняважлівых адносін, ён не прайшоў выпрабаванне вернасцю.

ЗАПАЎНЕННЕ ЛІСТА САМААЦЭНКІ

СЛАЙД 24
Настаўнік: Таксама аўтар уздымае праблему інтэлігенцыі і народа. Звярніце, калі ласка, увагу на правапіс слова “інтэлігент”. Якога чалавека называюць інтэлігентам? Ці актуальная праблема інтэлігенцыі і народа ў наш час?
СЛАЙД 25
Вядомы педагог Антон Сямёнавіч Макаранка гаварыў: “Нашы дзеці – наша старасць”. 
“Правільнае выхаванне – гэта наша шчаслівая старасць”. 
· Як вы разумееце кожнае з гэтых выказванняў? 
· Якое дачыненне маюць гэтыя выказванні да апавядання “На Каляды к сыну”? 
· Ці можна лічыць такую сустрэчу зусім нечаканай для чытача? (Званочкі няўдзячнасці сына ўжо былі. Памятаеце, яшчэ Цыпрук папярэджваў жонку аб гэтым.) 
· Давайце разам прасочым шлях маральнай дэградацыі Лаўручка.
СЛАЙД 26 
  Слоўнікавая работа: дэградацыя – гэта паступовая страта маральных якасцей. 
СЛАЙД 27
Праца з класам над характарыстыкай вобраза Лаўрука 
 
Лесвіца маральнай дэградацыі Лаўручка 
СЛАЙД 28

Дзесяцігадовага Лаўручка пан забірае на выхаванне 
     
           СЛАЙД 29
  
Лаўручок засаромеўся і адсунуўся ад абдымкаў маці 
         СЛАЙД 30
                          
      Бацькам сваім ён ніколі нічога не пісаў   
                             СЛАЙД 31

                                         Дарослы Лаўрук прагнаў родную маці, як“шалёную жабрачку”   
	 	 	 	    [image: ]          СЛАЙД 32

                                                              [image: ]  Адкупіўся ад яе трохрублёўкамі                                                                                                                             
 
 
У чым прычына няўдзячнасці сына? 
Які вывад мы можам зрабіць?
Паспрабуюць растлумачыць, чаму з разумнага хлопчыка вырас чалавек з каменным сэрцам.  
Вывад. Дзіця павінна выхоўвацца ў сям’і. Калі ж бацькі аддалі свайго сына, нават з самых лепшых пабуджэнняў, дык нельга чакаць ад яго ўдзячнасці. 


СЛАЙД 33
Інсцэніроўка ўрыўка ”Сустрэча з сынам”
Настаўнік: І вось нарэшце доўгачаканая сустрэча маці з сынам. Як сустрэў сваю маці Лаўручок? Ці спраўдзіліся яе надзеі? Зараз вучні, якія атрымалі індывідуальныя заданні, праінсцэніруюць урывак твора “Сустрэча з сынам”.

(Вучні паказваюць сцэнку)
Абмеркаванне сцэнкі
Настаўнік: 
- Як павёў сябе сын пры сустрэчы з маці?
- Чаму не спраўдзілася  матчына “жаданне сэрца”?
- Ці мог быць Лаўрук абаронцам простых людзей у судзе?
- Як вы думаеце, хто вінаваты ў тым, што Лаўрук адарваўся ад родных каранёў?
СЛАЙД 34
Заданне. Падкрэсліце ў цытатах вобразныя сродкі, назавіце іх. Вызначце пачуцці, 
якія ўзнікаюць ў вас пры чытанні гэтых радкоў ( На выкананне 3 хв.).
Праца ў групах. Па чарзе групы даюць адказы

	Цытаты (Вызначыць вобразныя сродкі)
	Якія эмоцыі і пачуцці ўзніклі ў вас?

	“…старыя вочы прыкрываў смутак…” метафара
	шкадаванне, бо Тэкля адна, ёй сумна, яна нікому не патрэбна

	“…успаміны старадаўнія, як цені лезлі ў душу…” параўнанне
	сум, што жыццё так хутка ляціць

	“…адну пацеху мае, якая гоіць раны…” метафара
	спагада і надзея, бо гэтая старая жанчына зведала гора ў сваім жыцці, але спадзяецца на падтрымку сына

	“…сын сядзіць у яе грудзях, як верабей у цёплым гняздзе…” параўнанне
	павага да маці, бо яна вельмі моцна любіць свайго сына, часта ўспамінае яго

	“…глядзела на адвечныя хмаркі…” эпітэт
	шкадаванне, бо Тэкля засталася адна і толькі цёмны лес і хмаркі заўсёды з ёю

	“…і тады яшчэ болей запанавала ў душы яе цяга да сына…” метафара
	павага да маці, бо яна моцна любіць свайго сына, спадзяецца на хуткую сустрэчу

	“матчына сэрца адкрыла ўсе таямніцы свайго кахання…” метафара
	павага да маці, у сэрцы якой пануе адданая, шчырая, самаахвярная любоў да сына

	“…зрабілася Тэкля сухой, нізенькай, згорбленай бабулькай, зморшчанай як той грыб…” параўнанне
	шкадаванне да Тэклі, якая на старасць не мае дапамогі ад сына

	“давай, быццам гарачыя вуголлі, закрытыя попелам, выгортваць з сэрца наверх свае захаваныя жаданні, сваю глыбокую веру ў даражэнькага сына…” параўнанне
	павага да маці, якая да апошняй хвіліны не губляе надзеі, верыць у тое, што сын абавязкова прыедзе, што будзе дапамагаць ёй

	“…на зморшчаным твары зззяла шчаслівая ўсмешка…” метафара
	радасць за маці, што нарэшце споўніцца яе “жаданне сэрца”

	“…ногі самі нясуць мяне…” метафара
	

	“…і шчасце расло…” метафара
	

	“у старых вачах бліснуў радасны аганёк” метафара
	


ЗАПАЎНЕННЕ ЛІСТА САМААЦЭНКІ
4.Выніковае абагульненне 
Мэта: абагульненне ўяўленняў вучняў аб галоўнай ідэі апавядання. 
Педагагічная задача: арганізаваць выкананне вучнямі творчых заданняў. 
Нават зрабіўшы такую выснову, мы ўсё роўна шкадуем маці і не можам зразумець жорсткасці сына. Зараз я прапаную вам выканаць выніковы тэст: 
СЛАЙД 35
Выніковы тэст.
1. Тэкля любіла:
а) спяваць песні,   б) хадзіць па суседзях,   в) сядзець позна на прызбе.
[image: http://qrcoder.ru/code/?https%3A%2F%2Fonlinetestpad.com%2F4wxrh5nvaqvhy&4&0]2. Тэкля выбралася да сына:
а) улетку,   б) узімку,   в) увосень.
3. Тэклі “торкнуў... у скручаныя ад холаду пальцы нейкія паперкі”:
а) сын,   б) лёкай,   в) гарадавы.
4. Лаўрук пры сустрэчы абразліва называе сваю маці: 
а) жабрачка шалёная,   б) жабрачка бяздомная,   в) жабрачка-лайдачка.
5. Горад у старой выклікаў пачуццё:
а) здзіўлення,  б) жаху,  в) роспачы.
6. Укажыце вобразны сродак падкрэсленага спалучэння:
“матчына сэрца адкрыла ўсе таямніцы свайго кахання…”
а) параўнанне, б) эпітэт, в) метафара
ЗАПАЎНЕННЕ ЛІСТА САМААЦЭНКІ
IV. Этап замацавання новых ведаў
Складанне сінквейна “Бацькі” (работа ў групах)
Рэфлексія
Настаўнік. Я хачу расказаць вам прытчу. Нясуць тры чалавекі ў мяхах камяні.
– Чым вы займаецеся? – спыталі ў іх.
– Цягну гэтыя праклятыя камяні, – злосна адказаў адзін.
– Зарабляю на хлеб для сваёй сям’і, – стомлена адказаў другі.
– А я будую храм, – радасна паведаміў трэці.
Пачуцці каго з гэтых трох чалавек адпавядаюць вашаму стану пасля сённяшняга ўрока? Наш урок быў для вас цяжкай працай, якая пакінула толькі стомленасць? Ці вы працавалі толькі дзеля адзнакі, дзеля пахвалы? А можа, вы будавалі “храм”? Зрабіце свой выбар! (адказы вучняў)
Настаўнік: Задачы, якія мы ставілі напачатку ўрока, вырашаны. Мы з вамі прааналізавалі твор, знайшлі мастацкія сродкі, далі характарыстыку героям.
Дома вам неабходна будзе праявіць творчасць, і я спадзяюся, што сённяшні ўрок вам у гэтым дапаможа.
V. Д/з
- Прыдумаць працяг твора.
або
- напісаць “Ліст да маці”

VII Абагульненне, рэфлексія

- Якія ўражанні ў вас ад ўрока? Што найбольш спадабалася, запомнілася?
- Ці ўсе заданні былі лёгкімі? Што выклікала найбольшыя цяжкасці?
- Што вы вынеслі з сённяшняга ўрока для сябе? Ці прымусіў урок над чымсьці задумацца?

VIII. Падвядзенне вынікаў урока

